
Eshonqulova Surayyo Isomiddinovna 
filologiya fanlari doktori, dotsent 

 

ChDPU huzuridagi 

Ilmiy darajalar beruvchi 

DSc. 03/30. 04. 06. 2021. Ped. 

82. 01 raqamli Ilmiy seminar 

a’zosi 

 

 “Academic Research in 

Educational Sciences” va 

“Scientific Progress”  ilmiy-

metodik elektron jurnallariga 

tahririyat a’zosi 

 

  
Eshonqulova Surayyo Isomiddinovna 1975- yil 9-

fevralda Jizzax viloyati Jizzax tumanida tug‘ilgan. 1998-

yilda Abdulla Qodiriy nomidagi JDPI O‘zbek tili va 

adabiyoti fakultetini tamomlagan.  

Pedagogik faoliyatini JDPI sharq tillari kafedrasi 

o‘qituvchisi vazifasidan boshladi. 2004–2006-yillari JDPI 

qoshidagi Sayiljoyi akademik litsey o‘qituvchisi, 2006–

2019-yillari JDPI o‘zbek tili o‘qitish metodikasi kafedrasi 

o‘qituvchisi, katta o‘qituvchisi, dotsenti, 2019–2020-

yillarda o‘zbek adabiyoti o‘qitish metodikasi kafedrasi 

dotsenti lavozimlarida ishlab keldi. 2022-yil 7-yanvardan 

hozirgi kunga qadar ChDPU boshlang‘ich ta’lim 

nazariyasi kafedrasi dotsenti lavozimida ishlamoqda.  

2011-yil Mirzo Ulug‘bek nomidagi Milliy 

universitetida “Nodira she’riyatida tarixiy obrazlar 

talqini” (10. 00. 02 - O‘zbek adabiyoti) mavzusidagi 

nomzodlik dissertatsiyasini himoya qildi. 2019-yilda 

O‘zbekiston Respublikasi Oliy attestatsiya komissiyasi 

Jizzax davlat pedagogika institutida Ilmiy kengashi 

tavsiyasiga ko‘ra O‘zbek adabiyoti  ixtisosligi bo‘yicha 

dotsent ilmiy unvonini oldi.  

2022-yil Jizzax davlat pedagogika universitetida 

“Nodira badiiy mahorati” (10. 00. 02. - O‘zbek adabiyoti) 

mavzusida doktorlik dissertatsiyasini himoya qildi. 

S.I.Eshonqulova “Mif va she’riyat” (2009), “Tarixiy 

shaxs siymosi va badiiyat” (2013), “Nodira ijodini 

o‘rganishda yangicha yondashuv” (2019), “Nodiraning 

lingvopoetik mahorati” (2022) kabi monografiyalar va 

uslubiy qo‘llanma muallifi. Ilmiy tadqiqotlar yuzasidan 

100 dan ortiq ilmiy maqolalari xorijiy va respublika 

jurnallarida chop etildi. Shuningdek, “Ilm-fan fidoiysi – 

zahmatkash olim” (2020), “Xotira muqaddas – umr 

abadiy” (2021), “Nomingiz qalblarda yashaydi mangu” 

(2022) kabi xotira kitoblari nashri uchun  to‘plovchi va 

nashrga tayyorlovchi sifatida jonbozlik o‘rsatdi. 

Shuningdek, O‘zbekiston Respublikasining “Elektron 

hisoblash mashinalari uchun yaratilgan dasturlar va 

ma’lumotlar bazalarining huquqiy himoyasi to‘g‘risida”gi 

Qonunga asosan “Nodiraning badiiy mahorati” nomidagi 

elektron hisoblash mashinalari uchun yaratilgan 

dasturning intellektual mulk egasi.  

S. I. Eshonqulovaning ustoz-shogird an’anasi asosida 

uning ilmiy rahbarligida shogirdlari filologiya fanlari 

bo‘yicha falsafa doktori (PhD) dissertatsiyalari ustida 

ilmiy izlanishlar olib bormoqda.  

S. I. Eshonqulova shijoatli, aniq maqsadni ko‘zlagan, 

muvafaqqiyatga erishuvchan pedagog. Institut professor-

o‘qituvchilari hamda talabalari orasida o‘z hurmatga ega.  

